
Kalaallit Nunaata ILO-p isumaqatigiissutaanik nr. 

100-mik akuersissutiginninnera 

 

 

  

Isumaqatigiissut pillugu eqikkaaneq  

 Naligiimmik akissarsiaqartitsisarneq pillugu ILO-p isumaqatigiissutaa nr. 100, 1951-mi akuerineqarpoq 

1960-milu Danmark-imit atortuulersinneqartoq 22. juni 1961-mi atuutilersinneqarpoq.  

 

Isumaqatigiissummi pineqarput angutit arnallu sulisartut suliamut assigiimmik nalilerneqartumut naligiim-

mik akissarsiaqartitsisarneq. Akissarsiatut paasineqassaaq “tunngaviusumik akissarsiaq imaluunniit minner-

paaffilikkamik akissarsiaq kiisalu tamatuma saniatigut akissarsisitsinerit suulluunnit, aningaasanngorlugit 

imaluunniit nioqqutissanngorlugit toqqaannartumik toqqaannanngitsumilluunniit sulisitsisup sulisartup suli-

nera pillugu tunniunneqartut”. 

 

Naligiimmik suliaqarnermi naligiimmik akissarsiaqartitsinermut tunngavik inatsisitigut atulersinneqarsin-

naavoq, akissarsianik aalajangersaasartoq akuerisaq aqqutigalugu, ataatsimoorussamik isumaqatigiissutitigut 

imaluunniit taakku ataqatigiissinnerisigut. Sulitsisut- aamma sulisartut kattuffii suliami tamatumani ilaatin-

neqassapput.  

 

Oqartussaassuseqarneq 

Isumaqatigiissutip nr. 100-p sammisaqarfia, Namminersorlutik Oqartussanit tamakkiisumik 1. november 

1985-miit oqartussaaffigineqalernikuuvoq.   

 

Naliliineq 

Namminersorlutik Oqartussat nalilerpaat, kalaallit isumaqatigiissummik akuersissutiginninnerisut nammi-

nersorlutik oqartussat oqartussaaffiisa ataanni nutaanik inatsisiliornissaq pisariaqassanngitsoq. 

 

Beskæftigelsesministeriep nalilerpaa, kalaallit akuersissutiginninnerisigut naalagaaffimmi inatsisinik atuut-

tunik allanngortitsinissaq pisariaqassanngitsoq.  

 

 

 


